


ថ្ងៃមួយ យ៉េកបានទៅទទួលរតនានិងមករាត្រលប់ពីពិធីមង្គលការសាច់ញាតិរបស់ពួកគេ។ 
យ៉េកបានឃើញពួកគេច្រៀង រាំនិងទះដៃយ៉ាងសប្បាយរីករាយ។ «វ៉ាវ! អ្នកទាំងពីរមើលទៅសប្បាយណាស់!» យ៉េកនិយាយ។



«ចាស! ពិតជាសប្បាយមែន» រតនានិយាយទាំងញញឹម។  
«យើងបានឃើញនារីរបាំប្រាំនាក់ រាំរបាំជូនពរ ដើម្បីជូនពរដល់គូស្វាមីភរិយាថ្មីនិងការប្រគុំវង់ភ្លេងប្រពៃណីខ្មែរ»។



«ក្រុមវង់ភ្លេងបានអនុញ្ញាតឱ្យយើងលេងឈិងនិងស្គរដៃតូច» មករានិយាយ។ 
«ប៉ុន្តែមិនអាចលេងតាខេបានទេ ព្រោះងាយនឹងដាច់ខ្សែ» រតនាបន្ថែម។



«កាលនៅពីក្មេង ខ្ញុំនិងមិត្តភក្តិបានបង្កើតក្រុមវង់ភ្លេង» យ៉េកនិយាយ។ 
«តើអ្នកអាចបង្កើតឧបករណ៍ភ្លេងពិតបានដែរឬទេ?» រតនាសួរ។ យ៉េកបានសើចហើយនិយាយ «ទេ! មិនមែនជារបស់ពិតទេ។ 



ទាល់តែអ្នកមានជំនាញទើបអាចផលិតឧបករណ៍ភ្លេងពិតបាន។ ចំណែកយើងអាចប្រើសម្ភារជុំវិញផ្ទះ ដើម្បីផលិតជាឧបករណ៍ភ្លេង។​ 
តើអ្នកចង់សាកបង្កើតក្រុមវង់ភ្លេងខ្មែរដោយខ្លួនឯងដែរឬទេ? ខ្ញុំនឹងទៅបបួលខេទី ហើយអ្នកអាចបបួលមិត្តភក្តិរបស់អ្នកបាន»។



«តើយើងអាចធ្វើឈិងដូចខ្ញុំលេងក្នុងវង់តន្រ្តីបានទេ?» មករាសួរ។ 
«មិនពិបាកនោះទេ! រក​គម្រប​ឆ្នាំង​ពីរ​មក​គោះ​គ្នា ឬដុំថ្មពីរគោះគ្នាក៏បានដែរ» យ៉េកបាននិយាយ។



កុមារផ្សេងទៀតបាននិយាយ «ឬ​ក៏យកឈើ​ពីរគោះគ្នាក៏បានដែរ!​ មានសំឡេងច្រើនណាស់ខុសៗគ្នា»។



«ខ្ញុំចង់ធ្វើបុីពកឬបុីអ» មិត្តភក្តិ​របស់​រតនា​និយាយ​ទាំង​អៀន។ 
«អ្នកត្រូវការទុយោរ ហើយចោះរន្ធខ្លះៗ» យ៉េកបាននិយាយ។



«​ខ្ញុំ​នឹង​ធ្វើតាខេ​មួយ ដោយប្រើប្រអប់នេះជាមួយកៅស៊ូមួយចំនួន» រតនា​បាន​និយាយ 
ហើយពួកគេបានចាប់ផ្តើមបង្កើតឧបករណ៍វង់ភ្លេងផ្ទាល់ខ្លួន។



«តើ​យើង​អាច​ធ្វើរនាតដែលជាវង់ភ្លេងពិណពាទ្យបាន​ដែរឬទេ?» មករាសួរ។ 
«តស់សាកល្បង! ខេទីអាចជួយយើងបាន» យ៉េកបាននិយាយ។



«អ្នក​​ត្រូវ​ការ​រកឈើ​វែង​ពីរនិង​ឈើឬឬស្សី​ជា​ច្រើន»។ 
ខេទីនិងមករាត្រលប់មកវិញជាមួយឈើនិងឬស្សីជាច្រើន។



«អស្ចារ្យណាស់! យកឈើវែងពីរធ្វើជាស្នូក រួចយកឈើខ្លីៗគងពីលើធ្វើជាផ្លែរនាត។ 
ប្រើ​ក្រណាត់​រំក្បាលឈើ​ចំនួនពីរ ធ្វើជាអន្លូងគោះរនាត។​



តស់សាកល្បងលេង! តម្រៀប​ឈើពីក្រាស់មកស្តើង ដើម្បី​ឱ្យសំឡេងរនាត​ឮពី​ទាប​ទៅ​ខ្ពស់» យ៉េកបាននិយាយ។ 
«ពិតជាសប្បាយពិតមែន!» មករាសើច។



«ចុះស្គរ​ខ្មែរវិញ?» ក្មេងម្នាក់បានសួរ។ 
«វាមិនពិបាកនោះទេ អាច​ប្រើ​អ្វី​ក៏​បាន។ យើងយក​ធុង កំប៉ុង​សំណប៉ាហាំង ឆ្នាំងបាយនិងឆ្នាំងសម្ល»។
«តស់ទៅរកសម្ភារ!» យ៉េកបាននិយាយ។



លោកគ្រូសុខបានដើរចូលក្នុងភូមិបណ្តើរ បិទត្រចៀកបណ្តើរ។ «តើទាំងអស់គ្នាកំពុងធ្វើអី្វ សំឡេងអ៊ូអរម៉្លេះ?» គាត់សួរ។ 
«ក្រុមពួកយើងកំពុងប្រគុំវង់ភ្លេងប្រពៃណីខ្មែរ!» កុមារម្នាក់បាននិយាយ។ «ពួកយើងបានបង្កើតក្រុមវង់ភ្លេងប្រពៃណីខ្មែរដោយខ្លួនឯង!»



លោកគ្រូសុខនិយាយទាំងញញឹម «តើអ្នកត្រូវការអ្នកដឹកនាំក្រុមវង់ភ្លេងប្រពៃណីខ្មែរដែរឬទេ?»។ 
«នៅពេល ខ្ញុំយក​ដំបង​មកគ្រវីជាសញ្ញា ក្រុមវង់ភ្លេងប្រពៃណីខ្មែរត្រូវតែដេញ ផ្លុំ ទះ ឬគោះឧបករណ៍ភ្លេង!»។



«ត្រៀមខ្លួនហើយឬនៅ?​​ មួយ ពីរ បី... ចាប់ផ្តើមប្រគុំហើយ!» បើលោកគ្រូសុខគ្រវីដំបងលឿនៗ ក្រុមវង់ភ្លេងប្រគុំលឿនៗ។ 
បើលោកគ្រូសុខគ្រវីដំបងយឺតៗ ក្រុមវង់ភ្លេងប្រគុំយឺតៗ។ បើលោកគ្រូសុខគ្រវីដំបងតិចៗ ក្រុមវង់ភ្លេងប្រគុំឮតិចៗ។



បើលោកគ្រូសុខគ្រវីដំបងខ្លាំងៗ ក្រុមវង់ភ្លេងប្រគុំឮខ្លាំងៗតាម​ដែល​អាច​ធ្វើ​ទៅ​បាន។ 
គ្រប់​គ្នា​​សើចសប្បាយរីករាយជាមួយក្រុម​វង់ភ្លេងប្រពៃណីខ្មែររបស់ពួកគេ។



សូមចុចរូបផែនដី ដើម្បីទទួលបានព័ត៌មានបន្ថែម

https://rermork.org/activity/make-the-musical-instruments-of-the-storybook/


សូមចុចរូបផែនដី ដើម្បីទទួលបានព័ត៌មានបន្ថែម

https://rermork.org/activity/make-the-guitar/
https://rermork.org/activity/make-the-pan-flute/
https://rermork.org/activity/make-the-tambourine/
https://rermork.org/activity/musical-instruments/
https://rermork.org/activity/make-the-chhing/
https://rermork.org/activity/make-the-drums/
https://rermork.org/activity/make-the-thumb-piano/


អង្គការរុឺម៉កកង់បីសម្រាប់កុមារ(R4C)គឺជាអង្គការដែល
មិនរកប្រាក់ចំណេញ និងផ្ដោតលើការអប់រំកុមារតូច
ក្នុងប្រទេសកម្ពុជា។ 

អង្គការR4Cកំពុងដំណើរការគម្រោងកម្មវិធីបណ្ណាល័យ
ចល័តតាមប្រព័ន្ធអនឡាញ ដែលមាននិន្នាការទៅលើ 
សាលាមត្តេយ្យរដ្ឋ និងមត្តេយ្យសហគមន៍។ 

អង្គការR4Cបានចូលរួមអភិវឌ្ឍន៍ធនធានដ៏សមស្រប
ទៅនឹងកម្មវិធីសិក្សារបស់ក្រសួង និងមានវគ្គបំប៉ន
លោកគ្រូ អ្នកគ្រូ។ 
សូមចូលទៅកាន់គេហទំព័រដើម្បីទទួលបានធនធាន
បង្រៀន៖ https://rermork.org/

មូលនិធិផ្ដល់ដោយអង្គការTukTuk និងអង្គការ​​
រូ៉តារីក្លឹប។

ទទួលបានព័ត៌មានបន្ថែម ទទួលបានគំនូរជីវចល ទទួលបានធនធានបង្រៀន

សៀវភៅរឿងនេះគឺនិពន្ធដោយ​ Robert McCurdy 
និងRoberta Dahl ជាអ្នកស្ម័គ្រចិត្ត ដោយក្ដីមេត្តាធម៌។  
ពួកយើងសូមថ្លែងអំណរគុណយ៉ាងជ្រាលជ្រៅ
ដល់អ្នកស្ម័គ្រចិត្ត និងបុគ្គលិកទាំងអស់នៅក្នុង
អង្គការ​ជាមួយនឹង Sally Heinrich ដែលបាន
ចូលរួមកែសម្រួល និងបកប្រែសៀវភៅរឿងនេះ។

https://rermork.org/book/ratana-and-meakaras-village-orchestra/
https://www.youtube.com/watch?v=wdZrScannSc
https://www.facebook.com/RermorkForChildren

